
IV Dia GeoGebra
de Galicia

COMITE ORGANIZADOR

Pouco despois de comezar o curso 2024/2025, tivemos
unha reunién na que se tomou a decisién de organizar
o IV Dia GeoGebra de Galicia. Foi unha decision facil:
tras o éxito da III edicién, celebrada en Moana en maio
do ano 2023, se algo non faltaba eran as ganas de darlle
continuidade a esta actividade.

O que resultou algo méis complicado foi chegar a un
acordo respecto do lugar de celebracién. Barallamos
varias cidades e vilas, ponderamos os pros e contras, e
finalmente acordamos celebrar o evento en Ourense...
incluso a pesar de non ser unha localizacién especial-
mente comoda para boa parte do comité organizador.

Ainda madis dificil foi disponer unha data. Dtias cousas
estaban claras: tifia que ser en sdbado e tifia que ser an-
tes de rematar o curso 2024/2025. Tras descartar inicial-
mente vacacions e periodos con sesiéns de avaliacion,
outro aspecto enseguida agromou tamén: temos a sorte
de que en Galicia hai moitas actividades. Rebumbio,
Olimpiada, Feira, Matemadticas na Raia, Matemadticas na
Ruda... a nosa pretensién era que non coincidise con
ningunha delas, e iso significou ter que riscar unha chea
de datas no calendario.

Con xa poucas opcidns, outra méxima era que os mem-
bros do comité organizador estivésemos dispofiibles, xa
que boa falta fai toda axuda posible; non sobra a xente,
de feito calquera persoa que se queira incorporar ao
grupo serd benvida. Iso supuxo riscar algunhas datas
madis. Ao rematar ese proceso, no calendario xa s6 que-
daba un sdbado incélume: o 15 de febreiro de 2025.
Unha vez fixada a data, tocaba pofierse a traballar.

Pero unha cousa é decidir que nos imos reunir
en Ourense e outra especificar un lugar concre-
to. Tras establecer alglins contactos, en pouco
tempo xa tiflamos “contratado” o IES As Lagoas
(figura 1). Sabia decisi6n: finalmente revelouse
como unha localizacién confortable na que pui-
demos traballar con comodidade.

Para abrir o periodo de inscricién, xa sabendo
dia e lugar, s6 procuramos un dato mais: a estrela
invitada. Se en 2023 tivemos o inmenso pracer
de contar con Javier Cayetano, de quen moito
aprendemos, para o 2025 este aspecto levounos
tan pouco choio coma daquela. E é que men-
cionamos uns poucos nomes pero deseguida
optamos polo de Bernat Ancochea; unha vez
contactado non tardou en dicir que si. Ese é o
momento no que realmente te decatas de que o
Dia GeoGebra arrincou.

Figura 1: IES As Lagoas de Ourense.

Con esa informacién é coa que, no mes de novembro, se abriu a posibilidade de inscribirse. Déuselle
publicidade nas redes sociais (figura 2) do Instituto GeoGebra de Galicia (IGG); aproveitamos agora
este espazo para animarvos a que nos sigades en Facebook (@igeogebragalicia), Instagram (@igeo-
gebragalicia), X (@GeoGebraGalicia) e Bluesky (@geogebragalicia.bsky.social), onde imos colgando a
informacién que concerne ao IGG.

|V Dia GeoGebra
de Galicia 2025

Sabado 15 de febreiro de 2025
de 9:30 a 19:30

IES As Lagoas (Ourense)

o =} o] ©

S
O AGAPEMA

Figura 2: Cartel co que se promocionou o dia GeoGebra nas redes sociais.

No mes de xaneiro pechdronse as comunicacions e os obradoiros que ian formar parte do programa.
En canto esta informacién foi definitiva publicouse e difundiuse; foi a partir de ai cando chegaron o
groso das inscricions, xa nas semanas previas & celebraciéon da xornada.

Finalmente, foron mdis de 60 as persoas que apareceron en Ourense o dia 15 de febreiro. Unha con-
ferencia plenaria, catro comunicaciéns e dias franxas de obradoiros, a elixir entre tres opciéns en
cada franxa. Total: unha xornada de oito horas para aprender, para compartir, para comunicar, para
aconsellar, para gozar, para “geogebrear”.

As xornadas coma esta adoitan empezar todas da mesma maneira: cunha inauguracién. Nos pen-
samos que esta debe ser breve, pois 0 que estd desexando todo o mundo é adentrarse no miolo e
pofierse ao choio sen predmbulos. Nesta ocasién prendeu a mecha Julio Rodriguez Taboada (figura
3), na stia dobre condicién de presidente de Agapema e presidente da FESPM (Federacién Espafiola
de Sociedades de Profesores de Matemadticas), que dirixiu unhas palabras coas que agradeceu a stia
presenza a todas as persoas que ali estaban.

Figura 3: Julio Rodriguez (ao micréfono) inaugura a xornada.
A continuacién, Débora Pereiro (esquerda) presentaria a Bernat Ancochea (dereita).

Xusto a continuacién tomou a palabra Débora
Pereiro Carbajo, presidenta do Instituto GeoGe-
bra de Galicia, que procedeu a presentar a Ber-
nat Ancochea Millet cunhas verbas cheas de ca-
rifio e admiracién. Como xa se dixo, Bernat foi o
encargado de pronunciar a conferencia plenaria,
que tivo por titulo ;Hasta dénde podemos llegar
con GeoGebra? (figura 4).

Foi a sta unha charla apaixonada e chea de
emocion. O chorro de cofiecementos que nos
queria mostrar era tan grande que case chega-
ba a abafar. Foi unha méagoa que durase algo
menos dunha hora e media, pois quedamos coa
sensacién de que non houbo tempo para que
contase todo o que el queria, nin todo o que a
noés nos gustaria escoitar. Bernat transmitiu co-
mo ve el o mundo, con mirada matematica, co-
mo é habitual que faga modelos con GeoGebra
de obxectos aparentemente anédinos que atopa
pola rda un dia calquera. Ensinounos co Geo-
Gebra curvas en dias dimensiéns, pero tamén
superficies regradas ou corpos de revolucién en
tres dimensions. Ficou claro que el ocupa unha
dimensién distinta ca nés: que dominio, que
conecementos, que mestria. Pagou a pena o dia
s6 por poder presumir de ter escoitado a Bernat
Ancochea.

Visualizar, representar (y.experimentar)fas
\Viatematicas... jva F{sical

Figura 4: Bernat Ancochea na conferencia inaugural.

Tan intensa foi esa primeira conferencia que, ao rematar, fixemos o primeiro descanso: unha pequena
pausa para tomar un café que vifia adobiado con biscoito e tortilla. Algo que ocorre non s6 no Dia
GeoGebra, senén en todo este tipo de congresos, é que estas paradas non supoflien unha interrupcion,
realmente son unha continuacion. E arredor do café onde se producen intercambios de experiencias
e de ideas, onde se reflexiona sobre o que se acaba de ver e de escoitar e onde se argalla de cara ao

futuro. Abofé que as pausas poden chegar a ser tan ou madis frutiferas que unha conferencia ou un
obradoiro.

O resto da maifé estivo composto por tres comunicacidns de tres temas ben variados. A primeira
quenda foi para M.? Jests Casado Barrio, César Docanto Vazquez, Débora Pereiro Carbajo e Sandra
Sambade Nieto, que nos falaron de REA con chave G. Compartiron con nés a siia experiencia no desen-
volvemento de REA (Recursos Educativos Abertos), amosando os applets de GeoGebra que elaboraron
para incluir nun de nome Desmontando monumentos coa chave G, que combina a xeometria coa
riqueza do noso patrimonio arquitecténico, con exemplos de pazos, hérreos ou pombais. Este REA
enmadrcase nun proxecto mdis amplo que xusto se estaba dando a cofiecer na época de celebraciéon da
xornada: o cREAgal, impulsado pola Conselleria de Educacién da Xunta de Galicia, que conta ademais
cunha licenza CC BY-NC-SA.

Cambiando de terzo de forma notable, a continuacién Sofia Cendan Castillo deleitounos con Ache-
gARTE a GeoGebra. Experiencias saidas das stas aulas, algunha delas moi poucos dias antes do Dia
GeoGebra; Sofia é unha persoa amante da musica e buscou ideas neste terreo para inspirar ao alum-
nado e enriquecer a sua experiencia educativa. Expuxo varias actividades musicais e artisticas que,
aplicadas na clase, lle serviron para motivar ao alumnado na materia de Matemadticas en temas que
non sempre son do seu agrado, como por exemplo o minimo comun muiltiplo.

A maid rematou con Alberto Fortes Novoa e GeoGebra ferramenta interdisciplinar. Alberto é unha
persoa que ten unha ampla experiencia no uso de GeoGebra non s6 en matemadticas, senén tamén
noutras disciplinas como o debuxo técnico ou a fisica, produto da stia formacién como arquitecto. E
por iso que nos contou o uso que fai deste programa nas distintas materias que leva impartido.

Procesar tanta informacién recibida non é doado, pero un par de horas de parén axudan. Boa parte das
persoas inscritas compartiron mesa e mantel nun restaurante préximo ao instituto, e as conferencias
foron parte importante das conversas que ali se deron. Non foron as tnicas, claro estd, pois non
hai mellor momento ca ese para pofierse ao dia con algunha vella amizade ou con compafieiras e
compaiieiros con quen se coincidiu no pasado nalgtn centro.

A sesion de tarde comezou cun chisco de retraso, pois ninguén quixo renunciar 4 sobremesa e ao café,
pero os &nimos estaban intactos. S6 habia un relatorio, Que nos ofrece MatesGG?, no cal M. Cristina
Naya Riveiro presentou ese proxecto que durante os tltimos anos estd desenvolvendo a FESPM, en
colaboracion co INTEF (Instituto Nacional de Tecnoloxias Educativas e de Formacion do Profesorado)
e 0 CIEM (Centro Internacional de Encontros Matematicos).

Tratase dun espazo en lifia pensado para o profesorado de todas as etapas educativas, dende infantil
ata bacharelato, onde podemos atopar materiais diddcticos organizados en guias interactivas creadas
con eXeLearning. Estes materiais inclien informacién curricular, propostas de uso e recursos comple-
mentarios, asi como videos explicativos, adaptaciéns para alumnado con TEA (Trastornos do Espectro
Autista) e arquivos fonte para personalizar segundo as necesidades de cada quen nas stas aulas.

Tras a tnica charla da tarde foi a quenda dos obradoiros. O mellor dos talleres é que neles se aprende
moitisimo. O peor é que, como as prazas son limitadas por motivos loxisticos, celébranse varios 4 vez e
hai que escoller ao que se acode. Elixir un supuxo ter que descartar outros dous, o cal é unha verdadei-
ra magoa. Por fortuna, todos os materiais empregados en relatorios e talleres poden ser consultados
nesta ligazon. Al quedan, ao alcance de todo o mundo, para que calquera se poida pofier con eles
cando tefa vagar para seguir aprendendo.

Na primeira franxa de obradoiros as posibilidades eran Resolvendo problemas: o poder de GeoGebra
nas tuas mans, impartido por Ivdn Sanchez Pereira, Saliendo de Planilandia, que estaba a cargo de
Bernat Ancochea Millet, e Implementando métodos numéricos con GeoGebra, onde falaba Paulo Gon-
zélez Ogando.

O obradoiro de Ivdn estaba pensado para principiantes, era o lugar ao que acudir se non se escoitara
falar de GeoGebra ata chegar a esta xornada. Porque GeoGebra permite lanzarse a resolver problemas
dun xeito sinxelo e eficaz sen posuir mdis que cofiecementos matematicos. Non é necesaria expe-
riencia no manexo do programa para que este nos resulte 1til, e Ivdn explicou partindo de cero como
converter a GeoGebra nun aliado para as aulas de Matemadticas. Como se pode ver na figura 5, este
taller estivo moi solicitado e o grao de participacién foi moi elevado.

Figura 5: Ivan Sanchez Pereira impartindo un obradoiro.

Tras a stia conferencia de pola mafig, 4 nosa estrela convidada Bernat tamén a obrigamos a traballar
pola tarde, e contounos como empregar a vista 3D de GeoGebra para traballar a xeometria no es-
pazo coa mesma naturalidade coa que a vista grafica bidimensional permite realizar manipulacidns
no plano. O obradoiro estaba dirixido ao profesorado que xa contaba con cofilecementos do uso de
GeoGebra pero mdis centrados no plano, e con escasas ou nulas nociéns previas das opciéns que
permite no tocante aos graficos 3D. Bernat centrouse en actividades que se poden levar a cabo tanto
en secundaria coma en bacharelato, vinculadas aos contidos que contemplan os curriculos actuais.
E se ben no taller non chegamos a elaborar applets de tanta calidade coma os que el mesmo nos
ensinara pola mafid, é indubidable que aprendemos moito con el.

A terceira das opciéns da primeira franxa de obradoiros estaba pensada para profesorado con algo
madis de conecemento de GeoGebra, ainda que tampouco facia falla demasiado. Nivel intermedio, non
avanzado. Paulo explicounos como traballar simultaneamente coa vista grafica e a folla de cdlculo
para resolver ecuacions, cos métodos de dicotomia ou Newton-Raphson, e para calcular integrais,
cos métodos dos rectdngulos ou de Simpson. Un material que pode elaborar perfectamente o noso
alumnado da materia de Métodos Estatisticos e Numéricos, optativa en 2.° de Bacharelato.

Figura 6: Foto de grupo realizada no descanso da tarde.

Tras ese primeiro obradoiro chegou o descanso da tarde, que aproveitamos para tirar unha fotografia
de grupo nas bancadas das pistas deportivas coas que conta o IES As Lagoas. A ben seguro que alguén
se despistou, pero podemos asegurar que estaba case todo o mundo. Na figura 6 pode observarse
como os xestos de concentracién eran maioritarios: habia que decidir se, de cara 4 segunda franxa de

talleres, se mantifia a escolla que xa houbera que determinar dias antes ou se buscaba algtiin cambio
de tltima hora.

Para acabar a xornada houbo tamén tres opciéns: M.? Esther Prol Trinanes xuntou dous mundos que
non sabiamos que tifian relacién, explicindonos o uso de GeoGebra como ferramenta para desefiar
modelos que logo se poden levar a unha impresora 3D. Ainda que, na stia opinién, non é GeoGebra a
opcidén ideal para facer ese tipo de modelos, si é unha boa idea aproveitar aquilo para o que si resulta
de utilidade, e a maiores imprimilo.

Unha segunda alternativa foi a que nos trouxo Guillem Bonet, membro da Asociacién Catalana de
GeoGebra: Andar por el plano para volar al espacio. Nese taller, desefiado para un nivel interme-
dio, buscamos conexiéns entre un corpo 3D e o seu desenvolvemento plano. Tamén nos propuxo
modelizar e logo construir algiins destes desenvolvementos para conectalos coa sta figura orixinal,
detectando dese xeito posibles erros no desefio.

Por tultimo, tamén se podia escoller 0 ¢ ceoseors ciassic
obradoiro A lingu(,lgem LOGO no Geo-  Ficheiro Editar Ver Opciéns Ferramentas Folla de traballo Axuda
Gebra, impartido por Luciana Brito, A B * N\ | a-2
membro (fo Institﬁto Politécnico de Sl >” ©, @“ ‘{‘” \“ =
Viana do Castelo. Afortunadamente, st akxebrica = | AT e
.. B ® texto1 = “Mdovete, tarta W
o idioma non supuxo ningunha ba- ¢ t=nu
rreira e entendémonos sen problema.
De feito, a maior dificultade foi, de
entrada, que ningunha das persoas
ali presentes sabia que a linguaxe de
programacion LOGO estd incorpora-
da en GeoGebra. Era un campo no-
vo por explorar. Pronto descubrimos
que esta linguaxe amplia as posibili-
dades de exploracion para a aprendi-
zaxe activa e significativa das matema-
ticas, e sobre todo para o desenvol-
vemento do pensamento computacio-
nal. Aprendemos os comandos baési-
cos de LOGO, e hai que recofiecer que
nos sentimos, por unha hora, talmen-
te como a cativada, xogando coatarta- Figura 7: A linguaxe de programacién LOGO esta integrada en GeoGe-
ruga e tratando de conducila por onde bra.
noés queriamos (figura 7).

Movete, tartaruga!

Preto das oito da tarde demos por concluida a xornada. O comité organizador quedaba recollendo e a
xente ia marchando, habia quen tifia ainda unha boa viaxe en coche ou en tren para regresar 4 casa.
Comiun a todo o mundo foi a sensacién de ter aproveitado ben o dia. Aprendemos, e quen se atreva a
dicir o contrario... que asista ao V Dia GeoGebra e xa verd. Vémonos na préxima!

Instituto GeoGebra de Galicia
<geogebra@agapema.org>

